
Гъуэгу хозяйствэм и лэжьакIуэхэм я 
 махуэм ипэ къихуэу Урысей Федерацэм 
ТранспортымкIэ и министерствэм и дэIэ-
пыкъуныгъэкIэ Къэзан щрагъэкIуэкIащ 
«Гъуэгу-2022» дунейпсо зэхыхьэшхуэр. 
Абы кърихьэлIащ дуней псом щыцIэрыIуэ 
экспертхэр, Урысейм и гъуэгу-транспорт 
комплексым и лIыкIуэхэр, гъуэгухэм къы-
щагъэсэбэп материалхэмрэ техникэмрэ 
къыщIэзыгъэкIхэр, щIэныгъэ лэжьа кIуэ-
хэр, хьэрычэтыщIэхэр.

УРЫСЕЙМ и щIыналъэ куэдым я Iэта-
щхьэхэм ящIыгъуу КъБР-м и унафэщI 
КIуэкIуэ Казбек ирихьэлIащ «Гъуэгу хозяй-
ствэм зэ пIэзэрыту зегъэужьыныр» пленар 
зэIущIэм рэ Урысей Федерацэм и Къэрал 
советым «Транспорт» унэтIыныгъэмкIэ и ко-
миссэм и лэжьыгъэмрэ.

УФ-м и Президент Путин Владимир пле-
нар зэIущIэм хэтахэм хъуэхъу псалъэхэмкIэ 
захуигъэзащ. Абы къыхигъэщхьэхукIащ зэ-
рыщыту къэралым, апхуэдэу щIыналъэ 
щхьэ хуэхэм я дежкIэ гъуэгу хозяйствэм 
 зегъэужьыным мыхьэнэшхуэ зэриIэр. Къэ-
ралым и унафэщIым къигъэлъэгъуащ 
 гъуэгу лэжьакIуэхэм экономикэм зегъэу-
жьы нымрэ цIыхухэм я псэукIэр егъэфIэ-
кIуэ нымрэ куэд зэрыхащIыхьыр.

УФ-м и Правительствэм и УнафэщI Ми-
шус тин Михаил видеосвязым и Iэмалхэм-
кIэ зэIущIэм хэтахэм я пащхьэ къыщы-
щыпсалъэм зэпкърихащ къэралым и 
гъуэгу хэм адэкIи зегъэужьынымкIэ щыIэ 
хэ кIыпIэхэр. Президентым къызэригъэувам 
тету иджыблагъэ зэхалъхьащ IэнатIэм зе-
гъэужьыным и лъэныкъуэкIэ илъэситхум 
къриубыдэу ялэжьынухэм я планыр. Абы 
ипкъ иткIэ къагъэсэбэпыну ахъшэр сом 
триллион 13-м щIегъу икIи ар хурикъунущ 
километр мини 100-м щIигъу егъэфIэ-
кIуэным теухуауэ ирагъэкIуэкIыну лэжьы-
гъэ хэм. Илъэситху планым хиубыдэу иджы-
рей гъуэгухэр щащIынущ Санкт-Петербург 
щегъэжьауэ Владивосток нэсыху.

УФ-м и Правительствэм и УнафэщIым и 
къуэдзэ Хуснуллин Марат зэрыжиIамкIэ, 
апхуэдэ илъэситху планхэр къэралым и 
щIыналъэ псоми щызэхалъхьэнущ икIи 
абы хэм Федеральнэ гъуэгу агентствэм зы-
хуэфащэ зэгурыIуэныгъэхэр иращIылIэ-
нущ. Зыужьыныгъэ хэхахэр ягъуэтынущ 
 муниципальнэ, щIыналъэ гъуэгухэм. Хус-
нуллин Марат къыхигъэщхьэхукIащ гъуэгу 
хозяйствэр тэмэму зехьэнымрэ зыхуей 
 хуэгъэзэнымкIэ системэ зэгуэт къызэгъэ-
пэщын зэрыхуейр.

ЗэIущIэм къыщаIэтащ санкцэхэм я лъэ-

КъБР-м и Iэтащхьэ КIуэкIуэ Казбек 
гъуэгухэр егъэфIэкIуэным теухуа 

зэхыхьэшхуэм хэтащ
хъэ нэм гъуэгу хозяйствэр зэблэу къы хэ-
мыкIыу лэжьэн папщIэ зэфIэгъэкIыпхъэ-
хэм, программэ хэхахэр гъэзэщIэнымкIэ 
стра тегиехэр пхыгъэкIыным, гъуэгу фонд-
хэр къызэгъэпэщыным пыщIа Iуэхухэр, ав-
тотуризмэм, абы и инфраструктурэм зе-
гъэужьыныр, нэгъуэщIхэри. Къэпсэлъахэм 
къыхагъэщхьэхукIащ фэбжьхэр нэхъ мащIэ 
зэрыхъумрэ гъуэгу къэхъукъащIэ зэмылIэу-
жьы гъуэхэм хэкIуадэхэм я бжыгъэм зэры-
кIэрыхумрэ гъуэгу лэжьакIуэхэм я ехъу-
лIэныгъэ нэхъыщхьэ дыдэу зэрыщытыр. 
Апхуэдэ ехъулIэныгъэхэр Къэбэрдей-Балъ-
къэрми зэрыщыIэр псом хуэмыдэу иужьрей 
илъэситIым нэхъ нэрылъагъу хъууэ хуе-
жьащ.

Хуснуллин Марат зэрыжиIамкIэ, «ФIагъ 
лъагэ зиIэ гъуэгу шынагъуэншэхэр» лъэпкъ 
проектым елэжьыным пащэнущ 2035 гъэм 
нэсыху. А проектым, гъуэгухэр егъэфIэ кIуэ-
ным хуэгъэза нэгъуэщI программэхэм япкъ 
иткIэ иужьрей илъэсищым къриубыдэу 
Къэбэрдей-Балъкъэр Республикэм  гъуэгуу 
километр 600-м щIигъу зыхуей щыхуа-
гъэзащ. Дызэрыт илъэсым щIыналъэ, 
щIыпIэ мыхьэнэ зиIэ автомобиль гъуэгуу ки-
лометри 170-м щIигъу, лъэмыж зэмы лIэу-
жьыгъуэу метри 134-рэ къагъэщIэрэщIэжы-
ну, гъуэгуу километр 70 хуэдизым уэзды-
гъэхэр щыфIадзэну зыхуагъэувыжауэ 
 щы тащ. ИпэжыпIэкIэ республикэм и гъуэгу 
лэжьакIуэхэм къапэщыта къалэнхэр нагъэб-
лэгъащ, языныкъуэ лэжьыгъэхэр ягъэува 
пIалъэхэр къэсыным куэд иIэжу зэфIа-
гъэкIащ.

«Ди щIыналъэм и экономикэ зыужьы-
ныгъэм и унэтIыныгъэ нэхъыщхьэ дыдэхэм 
ящыщщ гъуэгу ухуэныгъэр. 2023 гъэм ди 
республикэм а IэнатIэм щытрагъэкIуэ-
дэнущ сом меларди 4,4-рэ. Лъэпкъ проек-
тым ипкъ иткIэ щыIэ мардэхэм къезэгъыу 
автомобиль гъуэгуу километр 70-м щIигъу, 
лъэмыжрэ гъуэгу зэхэкIыпIэу метр 261-рэ 
щызэрагъэпэщыжынущ, щIыналъэ мы-
хьэнэ зиIэ гъуэгуу километр 30 нэхърэ мы-
нэхъ мащIэм уэздыгъэхэр щыфIадзэнущ. 
«ЩIыналъэ, щIыпIэ мыхьэнэ зиIэ автомо-
биль гъуэгухэм зегъэужьыныр» феде-
ральнэ проектым ипкъ иткIэ автомобиль 
гъуэ гуу километр 23,8-рэ «Къуажэ щIына-
лъэхэм комплекснэу зегъэужьыныр» къэ-
рал программэм ипкъ иткIэ километр 18,6-
рэ щыIэ мардэхэм къезэгъыу зэрагъэ пэ-
щыжынущ. Апхуэдэу дэ Iэмал имыIэу 
пытщэнущ ди къалэ мыинхэм я уэрамхэр 
зэIузэпэщ щIынымкIэ лэжьыгъэхэм», - зэIу-
щIэшхуэр зэрекIуэкIам щытепсэлъыхьы-
жым жиIащ КIуэкIуэ Казбек.

КъБР-м и Парламентым и 
зэIущIэм, «Правительствэм 
хухах сыхьэтым» хыхьэу, 
щытепсэлъыхьащ республи-
кэр бжьыхьэ - щIымахуэ 
лъэхъэнэм зэрыхуэхьэ зы-
рым.

КъБР-м ухуэныгъэмрэ псэу-
пIэ-коммунальнэ IэнатIэмкIэ 
и министр Бэрбэч Алим 
 къы хигъэщащ мыгъэрей 
бжьы хьэмрэ щIымахуэмрэ 
унэхэр зэрагъэплъынум зэры-
хуагъэхьэзыр лэжьыгъэхэм 
сом мелуан 739,459-рэ зэ ры-
хухахар. Жэпуэгъуэм и 11-м 
ирихьэлIэу а Iуэхухэм тра-
гъэкIуэдащ сом мелуан 676-
рэ мин 363-рэ. Къэбгъэлъа-
гъуэмэ, иджыпсту фэтэр 
 куэду зэхэт унэ 2584-рэ зэра-
гъэплъынум хуэхьэзырщ 
(про центи 100-кIэ ягъэзэ-
щIащ). 

Бэрбэчыр тепсэлъыхьащ 
ко т ельнэхэм, хуабэмрэ псым-
рэ зэрыкIуэ бжьамийхэм я 
щытыкIэм. Къэбэрдей-Балъ-
къэрым и къалэ округ, район 
псори проценти 100-кIэ хьэ-
зырщ, Налшык къалэм къи-
щынэмыщIа. Къалащхьэм 
щыIэ котельнэ 66-м щыщу 
 62-р дагъуэншэщ, хуабэ зэ-
рыкIуэ бжьамийуэ километр 
274-м щыщу километр 257,56-
рэ ягъэхьэзыращ. АдэкIи Iуэ-
хум йолэжь.

Апхуэдэуи республикэм и 
бюджет IэнатIэ псори про-
центи 100-кIэ хуагъэхьэзы-
ращ щIымахуэм. Сымаджэщ-
хэр, школхэр, сабий гъэсапIэ-
хэр, жьы хъуахэр щыпсэу 
 унэ хэр ягъэплъын щIадзэ зы -
къызэрыхуагъазэм ипкъ ит-
кIэ.

КъищынэмыщIауэ, къэп сэ-
лъам къыхигъэщащ унэхэр 
гъэплъын щыщIадзэр ма-
хуитху кIэ зэкIэлъыпыту хуаба-
гъэр градуси 8-м нэхърэ нэхъ 
мащIэу щытмэщ.

Хуабэр езыт IуэхущIапIэ-
хэмрэ муниципальнэ щIына-
лъэ хэмрэ 2022 гъэм и бжьы-
хьэ - щIымахуэ пIалъэм зэ ры-

Республикэр щIымахуэм
зэрыхуэхьэзырыр

хуэхьэзырым зэIущIэм щы-
тепсэлъыхьащ Экологие, 
тех нологие, атом кIэлъып-
лъы ныгъэмкIэ федеральнэ 
IэнатIэм и Кавказ управле-
нэм Энергетикэмрэ гидро-
техникэ ухуэныгъэхэмрэ кIэ-
лъып  лъынымкIэ КъБР-м 
щиIэ и къудамэм и унафэщI 
Пеганов Сергей.

Абы зэрыжиIамкIэ, Iэна-
тIэм и лэжьакIуэхэри хэтащ 
хуабэр езыт IуэхущIапIэ 16-р 
гъэп  лъыгъуэ пIалъэм зэ ры-
зы хуагъэхьэзырар къэзып-
щы тахэм. КъыщIагъэща 
ныкъу саныгъэхэр ягъэзэкIуэ-
жа нэужь, 12-м я лэжьыгъэр 
тэмэму къалъытащ. 

Республикэм и муниципаль-
нэ щIыналъэу 65-м къы-
щапщытащ унэхэр гъэп лъы-
ным теухуауэ я Iуэху зытетыр. 

Ныкъусаныгъэ яIахэр зэра-
гъэзэкIуэжар жэпуэгъуэм и 
13-м къагъэлъэгъуащ муни-
ципальнэ щIыналъэу 32-м. 

- Республикэм и район ад-
ми нистрацэхэм лэжьыгъэхэр 
щIагъэхуэбжьэн хуейщ зыми 
и нэIэм щIэмыт, фэтэр куэ ду 
зэхэт унэхэр бжьыхьэ - щIы-
махуэ гъэплъыгъуэм зэры хуэ-
хьэзырыр къапщытэн и лъэ-
ныкъуэкIэ. Иджырей хаб-
зэхэмкIэ унэхэр щагъэплъ 
пIалъэм щыхьэт техъуэ пас-
портхэр зимыIэхэр зэран 
 хуохъу муниципальнэ щIына-
лъэр зэрыщыту хьэзыру къэ-
лъытэным, - дыщIигъуащ 
къэпсэлъам.

Депутатхэм Iуэхугъуэ зыб-
жанэ къаIэтащ. КъБР-м и 
Парламентым БюджетымкIэ, 
налогхэмрэ финанс Iуэху-

хэмкIэ и комитетым и уна-
фэщI АфэщIагъуэ Михаил 
щIэупщIащ уней IуэхущIапIэ-
хэм унэхэр гъэплъыгъуэ пIа-
лъэм къыщыкIэрагъэхукIэ 
жэуап яхьрэ-ямыхьрэ. Абы 
къы хуриджащ фэтэр куэду 
зэхэт унэхэм ящыщу щхьэхуэу 
ягъэплъхэм я нэIэ нэхъ тра-
гъэтыну.

КъБР-м и Парламентым 
ЛэжьыгъэмкIэ, социальнэ по-
литикэмрэ узыншагъэр хъу-
мэ нымкIэ и комитетым и уна-
фэщIым и къуэдзэ, ЛДПР 
фра кцэм и унафэщI Безгодь-
кэ Владимир жиIащ жьы 
 хъуа бжьамийхэр зэ хъуэ-
кIынымрэ егъэфIэкIуэ нымрэ 
гулъытэ хуэщIын зэ рыхуейр.

КъБР-м и Парламентым 
УхуэныгъэмкIэ, псэупIэ-ком-
му нальнэ IуэхущIапIэмрэ гъэ-

КъБР-м  и  Парламентым

сыныпхъэ-энергетикэ Iэ на-
тIэмкIэ и комитетым и уна-
фэщI Токъу Руслан псэу пIэ-
коммунальнэ IэнатIэм и щы-
тыкIэм щытепсэлъыхьым, 
къыхигъэщащ бжьамийхэм, 
кIапсэхэм, н.къ. я нэхъыбэр 
жьы зэрыхъуар, коммуналь-
нэ Iуэхутхьэбзэхэр тэмэму 
къызэрызэрамыгъэпэщыр, 
Iуэ   ху щIапIэхэм я щIыхуэхэм 
зэрыхэхъуэ зэпытыр, нэ-
гъуэщI хэри.

ЗэIущIэм къыщыпсэлъащ 
КъБР-м ухуэныгъэмкIэ, псэу-
пIэ-коммунальнэ IэнатIэмрэ 
гъуэгу IуэхухэмкIэ и минист-
рым и чэнджэщэгъу Бэлагъы 
Борис.

Депутатхэм къыхагъэщащ 
«Правительствэм хухах сы-
хьэтым» зыщыхуагъэхьэ зы-
рым, япэщIыкIэ комитетым и 
зэIущIэм зэрыщызэпкърахар 
щыIэ гугъуехьхэмрэ абыхэм              
я хэкIыпIэхэмрэщ. 

ЗэIущIэм щыжаIахэр къэ-
лъытауэ, зэлэжьыпхъэхэр 
ягъэ белджылащ.

*  *  *
КъБР-м и Парламентым и 

зи чэзу зэIущIэр жэпуэгъуэм 
и 27-м ирагъэкIуэкIыну тра-
ухуащ.

Депутатхэр елэжьын щIа-
дзащ «2023 гъэм щIыналъэм 
къыщахь ахъшэр къэзы-
гъэлъагъуэ коэффициентыр 
гъэбелджылыным теухуауэ» 
КъБР-м и законым и проек-
тым. Апхуэдэуи хэплъащ са-
бийхэм я узыншагъэмрэ зыу-
жьыныгъэмрэ зэран хуэхъу 
хъыбарыщIэхэм ящыхъу-
мэным, къэралыр цIыхум 
щIэ гъэкъуэн зэрыхуэхъум, 
физическэ щэнхабзэм, спор-
тым ятеухуа федеральнэ за-
конхэмрэ жэрдэмхэмрэ.

ЗэIущIэм арэзы щытехъуащ 
республикэм и IэнатIэ зэ хуэ-
мыдэхэм Iут цIыху зыбжанэ 
КъБР-м и Парламентым и 
ЩIыхь тхылъ зэрыратынум и 
унафэм.

КъБР-м и Парламентым и 

ДзэлIхэм ядоIэпыкъу

АДЫГЕЙ. АР-м и унафэщIхэм къы-
зэралъытэмкIэ, дзэ къалэнхэр ягъэ-
зэщIэну ираджэжа щIалэхэмрэ        
абыхэм я унагъуэхэмрэ гулъытэ хэха 
яхуэщIын хуейщ. «Псом япэ игъэ-
щыпхъэр тыншу псэун папщIэ зыху э-
ныкъуэ псомкIи къызэгъэпэ щы-
нырщ.

КЪАЛЭХЭМРЭ щIыналъэхэмрэ я ад-

Мы махуэхэм Москва ще кIуэ-
кIащ «Мать и дитя - 2022» XXIII 
урысейпсо щIэныгъэ егъэ джэ-
ныгъэ форум. Абы щы теп сэ-
лъыхьащ ди республикэм и             
Перинатальнэ центрым и 
лэжьыгъэр сыт и лъэныкъуэ- 
кIи зы хуей хуэзэу къызэ-  
   ры  зэ гъэпэщам. 

ЦIЫХУБЗ уэндэгъухэм щхьэкIэ 
реаниматологиемрэ анестезио-
логиемкIэ лъэпкъ медицинэ къэ-
хутэныгъэ центрым и унафэщI 
Кецкалэ Михаил жиIащ Къэбэр-
дей-Балъкъэрым и Перинаталь-
нэ центрыр Урысейм щыIэ ап-
хуэдэ медицинэ IуэхущIапIэхэм я 
нэхъыфIхэм ящыщ зыуэ зэ ры-
щытыр. Абы и псалъэхэм къы зэ-
рыхэщамкIэ, цIыхубз уэндэ гъу-
хэм реанимацэ дэIэпыкъуныгъэ-
х эр ягъуэтынымкIэ центрым и 
лэжьыгъэр хъарзынэу зэтеуб-
лащ. 

Кецкалэ Михаил академик Ку-

лаков В. И. и цIэр зезыхьэ, Аку-
шерствэмкIэ, гинекологиемрэ 
пе ринатологиемкIэ лъэпкъ ме-
дицинэ къэхутэныгъэ центрым и 
лэжьакIуэхэр щIыгъуу фокIадэ 
мазэм лэжьыгъэ IуэхукIэ щыIащ 
республикэм и Перинатальнэ 
центрым. Абы щыгъуэм IэщIа-
гъэлIхэм ялъэгъуахэр къызэщIа-
къуэжу жаIауэ щытащ IуэхущIа-
пIэм и анестезиологие-реанима-
цэ дэIэпыкъуныгъэр къалэш хуэ-
хэм щыIэ клиникэ лъэщхэм ейм 
къызэрыкIэрымыхур, фIагъ           
лъагэ зиIэ технологиехэр и лъаб-
жьэу операцэ хьэлъэхэр зэры-
рагъэ кIуэ кIыр, зыхуэныкъуэ хущ-
хъуэ хэм кIи IэмэпсымэхэмкIи 
къы  зэ ры зэгъэпэщар. Къищы нэ-
мы  щIауэ, институтым и IэщIа-
гъэлI хэмрэ Перинатальнэ цент-
рым и дохутырхэмрэ лэжьыгъэ и 
пIалъэкIэ зэхъуэжащ, щытыкIэ 
хьэ лъэ къихута цIыхубз уэндэгъу-
хэм зэреIэзэну щIыкIэхэм ятеу-
хуа уэ я еплъыкIэхэри утыку къра-
хьащ.

Республикэм и Перинатальнэ 
центрыр къэралым и медицинэ 
клиникэ, институт цIэрыIуэхэм 
жыджэру ядолажьэ, абыхэм я 
чэнджэщхэм тету операцэ гу гъу-
хэр щрагъэкIуэкIи мызэ-мытIэу 
къахуохуэ.

ЩХЬЭЩЭМЫЩI Изэ.

Узыншагъэ

НэхъыфIхэм
хабжэ

министрацэхэм я унафэщIхэм я нэIэ 
щIагъэтын хуейщ дзэлIым и унагъуэм и 
Iуэху зыIутыр. ЩIалэхэм къэралыр 
яхъу мэ, дэ тыншу дыпсэун, дылэжьэн 
папщIэ. Дэри ди къалэнщ ахэр зыпэрыт 
Iуэхур ядэтIыгъыу, я унагъуэмкIэ 
къэмыгупсысэн щхьэкIэ, зыхуей псом-
кIи къызэдгъэпэщыну», - жиIащ              
Адыгэ Республикэм и Iэтащхьэ Къум-
пIыл Мурат. Апхуэдэуи унафэ къащтащ 
дзэ къалэнхэр ягъэзэщIэну ираджэжа 
щIалэхэм ирата ахъшэм хуэдиз дяпэ-
кIэ дзэ Iуэху хэхахэм хыхьэну гупыж 
зыщIхэми иратыну. Ар сом мини 100               
мэхъу. 

Нэхъыжьхэр
ирагъаджэ

КЪЭРЭШЕЙ-ШЭРДЖЭС. «Демогра-
фие» лъэпкъ проектым ипкъ иткIэ, 
КъШР-м щыщу цIыху 398-рэ я Iэза-
гъым хагъэхъуэну, ирагъэджэну зэ-
хауб лащ. 

МЫР нэхъыбэу зыхуэгъэзар илъэс 
 50-м щхьэдэхахэрщ, пенсэ ныбжьым 
нэб лэгъахэрщ, зи сабий кIэлъыплъу лэ-
жьыгъэншэу дэс бзылъхугъэхэрщ. 

«Урысей зэкъуэт» партым къыхилъ-
хьа жэрдэмыр зытеухуар Iуэхуншэ, ауэ 
жьы мыхъуа цIыхухэм сэбэпынагъ 
пылъу я зэманыр ягъэкIуэнырщ. 
Апхуэдэ щIыкIэкIэ я IэщIагъэм хагъэ-
хъуэ ну хуитщ Урысей Федерацэм и 
цIыху мини 138-рэ. Ахэр зэрырагъа-
джэм пщIэ щIаткъым, ар къэралым 
яхует. 

Мы Iуэхум Урысейм сом меларди 8,3-
рэ тригъэкIуэдэнущ. 

 «Демографие» лъэпкъ проектым и 
къа лэнхэм ящыщщ илъэс 67-рэ хъуху 
цIыхур узыншэу, къарууфIэу щы-
гъэтыныр, пасэу дунейм ехыжхэм я 
бжыгъэр нэхъ мащIэ щIыныр, нэ-
гъуэщIхэри. 

ЗэпыщIэныгъэхэр
ягъэбыдэ

АБХЪАЗ. Урысей и тхылъ зэгухьэны-
гъэм и лIыкIуэхэр лэжьыгъэ IуэхукIэ 
еблэгъащ Абхъаз Республикэм. 

ТХЫЛЪ зэгухьэныгъэм и президент 
Степашин Сергей зи пашэ лIыкIуэ 
гупыр АР-м и Президент Бжание Ас-

лъэн иригъэблэгъащ. «Хуабжьу ди гуа-
пэщ ди къалащхьэм фыкъызэреблэ-
гъар. Сыт щхьэкIэ жыпIэмэ, сыт хуэдэ 
щытыкIэ гугъу дитми, дыпсэунырщ, зы-
дужьынырщ ди Iуэхур зытеухуари, 
дывдэлэжьэну дыхьэзырщ», - жиIащ 
Бжание Аслъэн. 

Степашиным къыхигъэщащ тхылъ 
Iуэхур куэдым зэрелъытар, Урысейм-           
рэ Абхъазымрэ зэрызэдэлэжьэну 
щIыкIэм мыхьэнэшхуэ зэриIэр. 

НЭЩIЭПЫДЖЭ Замирэ.

Дыгъуасэ республикэ сыма-
джэщхэм «В» классым хыхьэ «Дэ Iэ-
пыкъуэгъу псынщIэ» автомобиль 12-
рэ «С» классым хиубыдэ реанимо-
били 2-рэ иратащ.

АПХУЭДЭ машинэхэр яIэрыхьащ 
Республикэ сабий клиникэ центрым, 
районхэм зэдай унэтIыныгъэ зыбжанэ 
зиIэ сымаджэщым, Бахъсэн, Дзэлы-
къуэ, Прохладнэ, Шэджэм, Тэрч, 
Шэрэдж, Май щIыналъэхэм щыIэ 
центральнэ сымаджэщхэм, Зеикъуэ 
дэт медицинэ IуэхущIапIэм. Меди-
цинэ къэхъукъащIэ шынагъуэхэмкIэ 
Къэбэрдей- Балъкъэр центрым авто-
мобили 3-рэ зы реанимобилрэ ху-
хахащ. 

КъБР-м и Правительствэм и Уна-
фэщIым и къуэдзэ Хъубий Марат 
 республикэм и медицинэ IуэхущIа-
пIэхэм я унафэщIхэм «ДэIэпыкъуэгъу 
псынщIэ» автомобилхэр щаритыжым 
жиIащ: «Дэ аргуэру къытIэрыхьащ 
«Дэ Iэпыкъуэгъу псынщIэ» IэнатIэм и 
автомашинэхэр. Ар кърикIуащ УФ-м и 
Президентым ищIа унафэм тету ди 
хэкум къыщыщIагъэкI машинэхэр 
дэIыгъынымкIэ программэр зэры ла-

Сымаджэщхэм
хуаутIыпщ

жьэм. 
Иужьрей илъэсхэм мы IэнатIэм и 

автомобиль паркыр процент 70-кIэ 
зэтхъуэкIащ. Машини 142-рэ махуэ 
къэс мэлажьэ. Иджыпсту апхуэдэ 
хуэныкъуэ IуэхущIапIэ щыIэжкъым, 
псори иридгъэкъуащ. Нэгъабэ участ-
ковэхэм папщIэ машинэ псынщIэу 40 
къытIэрыхьащ. А псори щIызэдгъэхъу-
лIэфыр республикэм и Iэтащхьэр ме-
дицинэ IэнатIэм зэрыхуэнабдзэгубд-
заплъэрщ, абыхэм я лэжьыгъэр нэсу 
къызэрыгурыIуэрщ. УнафэщIым и 
апхуэдэ еплъыкIэмрэ федеральнэ 
министерствэхэмрэ ведомствэхэмрэ 
зэрыдэлэжьэфымрэ къыпэкIуащ ар». 

Ди хэкум къыщыщIагъэкI автома-
шинэхэр дэIыгъынымкIэ программэм 
ипкъ иткIэ, иужьрей илъэсищым ме-
дицинэ IуэхущIапIэхэм санитарнэ ма-
шинэу 58-рэ яIэрыхьащ, дэтхэнэми 
зыхуэныкъуэ псори иту. А псори сэбэп 
мэхъу дэIэпыкъуэгъу хуэныкъуэ сыма-
джэхэм я деж и чэзум дохутырыр 
нэсынымкIэ. 

КъБР-м и Iэтащхьэмрэ 
Правительствэмрэ

я пресс-IуэхущIапIэ. 



Дунейм
щыхъыбархэр

Къихьащ 1942 гъэм и бжьы хьэри. А 
гъэм, ди цIыхухэм я деж кIэ, къыдэ-
кIуащ гухэщI мымащIэ.

- Ваня, дыгъуасэжэщ фриц хэм 
фIыуэ дахэIэбаи, - жеIэ Староверо-
вым.

- Эх, Старовер, Старовер (арат абы 
псори зэреджэр), ар жыпIэурэ нэ-
мыцэр Кавказым къэбгъэсащ, - жэу-
ап къретыж абы Иван Шарабов. - Сэ 
госпиталым сыщIэлъыху фыкъахуащ 
чачэу...

- Саратов «ущызэуащ»... къэгъани 
нэхъыфIщ, Иван... Жэщ кIуам Шара-
бовымрэ Староверовымрэ зыхэт эс-
кадроныр  рейдым щыIащ, езыхэми 
хэщIыныгъэ гуэр яIа щхьэкIэ, фIыуэ 
зэхэзехуэн ящIащ абыхэм къапэщыт 
нэмыцэ часть гуэр... Шухэр, ямы-
щIэххэу, танк хэмрэ самоходкэхэмрэ я 
щы тыпIэм Iууащ. ИкIэщIыпIэкIэ хъы-
бар ирагъэщIащ комдивым. Ар 
мыхьэнэшхуэ зиIэ хъыбарт - штаб нэ-
хъыщхьэхэм ящIэртэкъым нэмы -   
цэм танкхэр мы щIыпIэм къызэ-
рыришэлIар. ИужькIэ, махуэ зытIущ 
нэхъ дэ мыкIыу, Барсыкъуэ Хъусен 
ириджащ штабым, ари езы комдив 
дыдэм деж. Хъусен разведвзводым   
и командирщ. «Мыр дауэ, сэ началь-
ник сиIэщ. Абы къыщхьэпрыIэбыкIыу 
щхьэ къысхуей хъуа генералыр», - мэ-
гупсысэ Барсыкъуэр, штабым кIуэну 
зигъэхьэзыру. ЗдэкIуэнур жыжьэтэ-
къыми, дакъикъэ бжыгъэм нэсащ. 
Махуэр ичындыхуэкIуэу арати, 
иджыри нэхут. Комдивым и  КП-м и 
хъуреягъкIэ жыг зытхух щытщ, ари 
фэншэхэу, хэт нэхъ лъагэу, хэти нэхъ 
лъахъшэу. Жьы бзаджэм, жыгхэм 
къапына пщIащэхэр щысхьыншэу  
 къапеудыж. Абыхэм щаIуплъэм, Хъу-
сен игу къэкIащ: «Дэнэми фIыуэ ямы-
гъэпщкIунрэ мы жыгхэм комдивым и 
блиндажыр... Хьэуэ, нэгъуэщI Iэмал 
ягъуэта хъункъым дивизионнэ сапер-
хэм: нэм къиплъыхьыр губгъуэ 
нэщIщ...». Пэжщ, ихъуреягъкIэ укъэ-
зыгъэнэжэгужэн зыри плъагъуртэ-
къым - дуней псор улъия фIэкIа 
пщIэнкъым. Хъусен здыщIыхьа 
щIыунэр Iэ хуитлъэхуитт, ижьырабгъу 
лъэныкъуэмкIэ пхъэ гъуэлъыпIэ 
къыщытщ, адэкIэ плIанэпэм  дэт          
стIолым генералыр бгъэ дэсщ, тхы-
лъымпIэ гуэрхэм хоплъэри.

- Ныбжьэгъу генерал, уи уна фэкIэ 
лейтенант Барсыкъуэр....

- Къыдыхьи  мыбдеж къэтIыс, - Iэ-
пиу дащ абы лейтенантым и докладыр. 
- Фи эскадроныр рейд щыкIуам ялъэ-

Адыгэ бзэщIэныгъэхэм жыджэру, 
гуа щIафIэу хэлэжьыхьахэм ящыщщ 
Къардэн Бубэ.

ПСОМ хуэмыдэжу абы и гулъытэ 
зылъэIэсар фразеологизм хэрщ. Япэра-
уэ, Бубэщ апхуэдэ псалъэ гуп зэхэжы-
хьауэ зы псалъэм и мыхьэ-нэм пэхъуу 
адыгэбзэм иIэхэр зэхуихьэсу, къыхит-
хыкIыу, абыхэм  къарыкIыр уры сыбзэкIэ 
зэридзэкIыжу псалъалъэ зыщIар. 
ИужькIэ абыхэм ятеухуауэ япэ дыдэ 
къэхутэныгъэ хэха иригъэкIуэкIыу ар 
монографиеу къы дэзыгъэкIыжари. 
«Iуэху мыублэ блэ хэсщ» жыхуаIэр ара-
щи, Бубэ зи гугъу тщIы лэжьыгъэр 
къыщригъэжьам  фразеологизм жыхуа-
Iэр зищIысыр щIэныгъэм зэIубз ищIа-
кIэтэкъым, уеб лэмэ нобэр къыздэсым 

Адыгэ лъэпкъым хуищIа 
хэлъхьэныгъэхэмкIэ си 
адэм и цIэр жыжьэ Iуащ. Дэ 
абы куэду гуш хуэныгъэ 
къытхелъхьэ. Ауэ куэд щы-
гъуазэкъым ар бын жыIэ-
щIэу, къуэш нэсу, щхьэгъусэ 
гумащIэу, адэфIу зэрыщы-
там. Си адэр цIыху зэкIуэ-
цIылът, щэхут, псэлъэрейтэ-
къым, и гухэлъ къыбжиIэ-
нутэкъым. 

АДЫГЭ хабзэр зи лъым хэт 
цIыхут ар. Ди адэр тхьэусыхэу, 
зыгуэр игу иримыхьамэ зы-
къыуигъащIэу зэи щыта-
къым. Дэ дапщэщи тщIэрт 
дэIэпыкъуэгъу е чэнджэщ ды-
хуэныкъуэмэ, абы ди щхьэр 
етхьэлIэн зэрыхуейр. Ар зыпэ-
мы лъэщын щымыIэу къыт-
щы хъурт.

Ди адэм и нэгу щIэкIа за-
уэжьым тепсэлъыхьыну              
фIэ фI  тэкъым, уеблэмэ зэи и 
 гугъу ищIыххэртэкъым. Ауэ ар 
къызэрефыкIым и щыхьэтт 
тхэн зэ рыщигъэтыжар. И ныб-
жьыр хэкIуатэу, зауэм къыт-
ридза уIэгъэхэр тIэкIу те-
гъупцIыкIыжа иужьщ абы за-
уэм щилъэгъуар итхыжын 
щыщIидзар. Ар псэуху цIыху-
хэм, и лъэпкъым яхуэлэжьащ. 
Арагъэнт ар сытым дежи 
цIыху куэдым къыщIаухъуре-
ихьыр. Дыхуэарэзыщ!

 
 Къардэн Бубэ ипхъу 

Тамарэ, 
 математикэ щIэныгъэхэм-

кIэ кандидат, доцент.

Пединститутым сыщыщIэтIысхьам, Бубэ уна фэщI къулы-
къур игъэзащIэу си тхылъхэм Iэ къытридзауэ щытащ. 
ИужькIэ, илъэс 30-м щIи гъукIэ, урысыбзэ кафедрэм 
дыщызэдэлэжьащ. Уеблэмэ доктор лэжьыгъэр щыд-
гъэхьэзырми, Москва дыщыщыпсэуар зы фэтэрщ. Къищы-
нэмыщIауэ, профессор цIэ лъапIэри къыщыт -хуа гъэфэщари 
зы зэманщ (1978 гъэм). 

БУБЭ и доктор лэжьыгъэр адыгэ псалъэжьхэм  теухуат. Дэ, 
Гъу кIэмыхъу Iэбубэчыр ди гъусэу, 1964 гъэм щIэныгъэ-къэху-
такIуэ институтым адыгэ  псалъэжьу зэхуихьэсар урысыбзэкIэ 
зэддзэкIат. Абдежщ Бубэ и диссертацэр зытриухуэнур къыщы-
хихари.  А  лэжьыгъэм  Къардэныр  дихьэхри,  «Кабардино-
русский  фразеологический  словарь» тхы-лъыр къыдигъэкIауэ 
щытащ 1968 гъэм. «Из кабардинской афористики» зыфIэсща  
си Iыхьэри 1999 гъэм дунейм къытехьащ. 

Къыхэгъэщыпхъэщ мы зи гугъу тщIа лэжьыгъэм и пэ къихуэу 
Бубэ урыс-адыгэ псалъалъэ зыбжанэ еджакIуэхэм яхуэгъэзауэ 
къызэрыдигъэкIар. 

Къардэн Бубэ пщIэ зиIэ прозаикыу зэрыщытам щыхьэт тохъуэ 
ар 1954 - 1956 гъэхэм ТхакIуэхэм я  зэгухьэныгъэм и тхьэмадэу 
зэрылэжьар. 

Бубэ фIэлIыкI зиIэ цIыхуу, пщIэ зыхуащI IэщIагъэлIу щытащ. 
ЦIыхугъэ зыхэмылъхэр, зи Iуэху  нэгъэсауэ зымыгъэзащIэхэр 
фIыуэ илъагъуртэкъым абы. Ар студентхэм ящIэрти, бэлэры-
гъыртэкъым. 

Си ныбжьэгъум къызэринэкIа лэжьыгъэр иджы рей 
еджакIуэхэм, студентхэм, егъэджакIуэхэм къагъэсэбэп. Аращ 
дэтхэнэ зы щIэныгъэрылажьэр зыщIэхъуэпсри. 

КIУЭКIУЭ Жэмалдин, 
 филологие щIэныгъэхэмкIэ доктор,

профессор.
2017 гъэ.

щIэныгъэлIхэр щIызэдауэ Iуэхущ.
Аращи, Къардэным ар и кIэм нэсу 

щхьэ зэпкъримыхарэт жыпIэ хъуну-
къым. Апхуэдэ дыдэуи зыми уэим щIи-
щIын щыIэкъым Бубэ и лэжьыгъэм 
дыщытепсэлъыхькIэ ар зыхунэмыса е 
абы мытэмэму жиIа гуэрхэр къыхэд-
гъэщмэ. ЩIэныгъэм зеужь, ипэкIэ 
мэкIуатэ, еплъыкIэ, бгъэдыхьэкIэ гуэр-
хэм захъуэж, ар гъащIэм зэрыщыту 
 къапщтэми и хабзэщ. Нэхъыщхьэра-
щи, мы Iуэхум и лъабжьэ быдэ Къар-
дэным игъэтIылъар тегъэщIапIэ нэсу 
диIэщ бзэм нобэ елэжьхэми, ар лъага-
пIэ  пхуэхъумэ, адэкIи тыншу уе гъап-
лъэ.

Бубэ и цIэр мыкIуэдыжу ди щIэны-
гъэм и тхыдэм къыхэнэн папщIэ ехъу-
лIэныгъэ куэд зыIэригъэхьащ. Адыгэб-

зэм и псалъалъэ зэмылIэужьыгъуэхэр 
зэхэлъхьэным абы хилэжьыхьам хуэ-
диз лъэкIауэ нэгъуэщI гуэрым и цIэ 
 къи Iуэгъуейщ. Адыгэ-урыс, урыс-адыгэ 
псалъалъэхэу 1950 гъэхэм къы дэкIахэр, 
ноби цIыхухэр зэрыгъуазэхэр, нэхъыбэу 
зи фэ дэкIар Къардэнырщ.  Ди грам-  
матикэм и зэхэлъыкIэр къэ хутэнымкIи 
лъэкI къигъэнакъым. ИщхьэкIэ зи цIэ 
къитIуа псалъалъэхэм ящыщ зым 
дыщIигъуа грамматикэ кIэщIри, синта- 
ксисым теухуа и тхылъри бзэм елэжь-
хэм куэдрэ тегъэщIапIэ ящI. А псор къы-
зэщIэпкъуэжу жыпIэмэ,  Къардэн Бу-              
бэ щIэныгъэлIым и щIэиным тхылъ щхьэ -
хуэ тебухуэ хъунущ, теухуэни хуейт. 

БИЩIО  Борис, 
филологие щIэныгъэхэмкIэ доктор.

Iуэтэж  (гъэкIэщIауэ)

гъуа танкхэр Африкэм кърашри           
мыбдеж къытпагъэувауэ аращ дэ 
къытIэрыхьа хъыбарым зэрыжиIэр, - 
генералым кърегъэ лъагъу а щIыпIэр, 
картэм то Iэбэри. Ауэ, лейтенант, ар 
мо томехкорпус хъурэ нэхъ мащIэрэ 
дэ тщIэркъым. Мис ар махуитIым 
 къриубыдэу зэхэгъэкIын хуейуэ къа-
лэн къытщащIащ.

- ГурыIуэгъуэщ, ныбжьэгъу генерал.
- Зэ увыIэ. Иджыри зыри гу ры -

Iуэгъуэкъым. АтIэ, аращи, Барсы-
къуэ, «бзэгу» дыхуейщ. Мэуэщэ псори 
фIыуэ къы же дгъэ Iэфын хуэдэу.

Мыбдежым генералым и  псалъэр 
зэпигъэущ, и щхьэр  къиIэтри, щIалэм 
къеплъащ зыри жимыIэу, итIанэ 
къеуп щIащ:

- Илъэс дапщэ ухъурэ?
- Илъэс тIощI мы мазэм срикъунущ, 

ныбжьэгъу генерал... «Сыту пIэрэ си 
илъэс бжыгъэмкIэ ищIэнур?» - игукIэ 
гъумэтIымащ щIалэр. 

Мыбдеж лIы хэкIуэтар щатэри 
адэкIэ къыпищащ: - Зы гуп цIыкIу зэ-
гъэпэщ  цIыхуипщI нэхъыбэ мыхъуу. 
Уэ узыхуей ды дэхэр къыхыуагъэхыну 
унафэ яIэщ.

Барсыкъуэр еупщIыным ху нэ мыс 
щIыкIэ, абы и гум илъыр  къищIа 
хуэдэ, генералым  адэкIэ къыщIи-
гъуащ: - Топрэ  ми  номет хьэлъэу 
тIощIрэ плIырэ нэ мыцэм и хэщIапIэм 
дакъикъищкIэ теухьынущ: мис ар 
къы зэрыщIидзэу, фэри зифчмэ - нэ-
хъыфI хъунщ. Нэмыцэхэм я  окопэ 
гупэхэм деж халъхьа ми нэхэри ди то-
пышэхэм къагъэуэн хуейщ, фэри ар 
дэкIыпIэ фхуэхъунщ. А зэман дыдэм 
къриу быдэу ди гъунэгъухэри я топ-
хэмкIэ бийм тегуплIэнущ, ди  му радыр 
нэмыцэхэм къамы щIэн папщIэ.

- УзыщIэупщIэн щыIэ, Барсыкъуэ?
- Хьэуэ, ныбжьэгъу генерал!
Барсыкъуэр щIалэщIэ щхьэ кIэ, 

куэд зи нэгу щIэкIа разведчикти, 
ежьэн ипэ здэкIуэну щIыпIэр фIыуэ 
зригъэцIыхуащ. 

Иришэжьащ Хъусен и гуп цIыкIур - 
езыр ебгъуанэу. Куэд мыщIэу, абы и 
унафэкIэ псоми щIым зыхадзэри, 

пщыуэ щIа дзэ: иджы бийм нейтрал- 
кэр  ракетэкIэ къегъэнэху. Уеблэмэ ра-
кетэхэри сэбэпышхуэ хъуркъым; уи 
пэкIэ къы щылъи къы щыси щIым теп-
лъагъукIыркъым, пшагъуэ Iувыр  
 нэхъри  къегъуэлъэхащи. Гуп цIыкIур 
къы зэтоувыIэ: иджыпсту щIа  дзэнущ 
ди топхэм. Дакъикъищ-плIы дэкIмэ, 
разведчикхэр япэкIэ илъын хуейщ... 
НапIэ зыпIэм зэщIэлыдащ, зэ щIэ-
вууащ дунейр; зэуэ топышэ щэ щIым 
щIигъу техуащ нейтральнэ зонэм... 
Аргуэру, аргуэру... ПIалъэр къосри, 
разведчикхэм зрач. 

- Фынеуэ! - щэхуу къоIури, езы лей-
тенантыр окопэм къыдолъ... Ар япэ 
йощ зы сэлэт и гъусэу... Ари  къегъэу-
выIэри,  езыр  мэпщ, къызэщIо-
увыIыкIри мэдаIуэ, щIым хэIубауэ... 
Зэхех псалъэмакъ щэху... «А-а, 
фриц...»

- ИгукIэ къогуфIыкI лейтенантыр.   
Метр  зытIощIырыпщI фIэкIа ямы-
кIуауэ, щIым къыщIэпща хуэдэ, 
абыхэм я пащхьэм зыгуэр къохутэ. 
Барсы къуэм и  гъусэм и шыIэныгъэр 
хуримы къуарэ е щта - сытми  йоуэ... 
Зэхэуэ къохъу... Езыхэм ящыщ зыи 
уIэгъэ хъуащ.

- Я жыпхэм фиIэби документхэр 
 къифх! - фIыуэ зэхэпхын хуэдэу унафэ 
ещI лейтенантым. -  ФынеIэ иджы то-
пым!

- Староверовымрэ Шарабовымрэ 
кIуэдащ. Пшагъуэм хэ гъуэщыхьауэ 
къыщIэкIынщ, - къыжьэдоIукI Барсы-
къуэм.

ЕтIуанэ пщыхьэщхьэм, пшапэри 
фIыуэ зэхэуауэ, Староверовымрэ и 
гъусэмрэ подразделенэм къызэры-
сыжу, особэ отделым я унафэкIэ тIури 
ягъэ тIысащ. Блиндаж гуэрым щIа-
дзэри, часовойри Iуагъэувэжащ. Ста-
роверовыр зымыцIыху дивизионым 
хэттэкъым, нэхъ  разведчик хахуэхэм                   
ящыщт ар. Уеблэмэ езы комдив 
дыдэм къицIыхурт а щIалэр.

Сытуи къимыцIыхунрэт - иджыбла-
гъэт абы «Красная Звезда» орденыр 
къыщратар. 1942 гъэм орден къэп-
хьын жыхуэпIэр езыр ауэ сытми Iуэху 

къызэрыгуэкIтэкъым... Дауи ирехъуи, 
щIагуащ.

- Ныбжьэгъу майор, ар мы хъункIэ 
Iэмал зимыIэщ! - жиIащ Барсыкъуэм, 
командирым деж щIэлъадэри. 

- Староверовым хуэдэм дзыхь хуу-
мыщIмэ, хэт итIанэ бгъэзэуэнур?

- Особистхэм псори зэхагъэ кIынщ. 
Щхьэж и къалэн егъэ зэщIэж.

- Уэлэхьи, гъэзэщIэкIэ мыхъуа ар! 
- КIуэи уи Iуэху зехуэж, лейтенант 

Барсыкъуэ! - къыщIэкIиящ майорыр. 
- Умыгузавэ, уэри къоупщIынущ 

ахэр! 
- НэхъыфIыжщ! Сэ къэз гъуэтынщ 

абы яжесIэн! - щIэжыжащ щIалэщIэр, 
мафIэм хуэдэу къызэщIэнауэ.. На-
пIэзыпIэм ар подразделенэм и хэ-
щIапIэм нэсыжащ.

Сытми, щIалэм зэхуигъэхъущ, 
 хъумакIуэхэми ягу рыIуэри, жэщыр 
икIыху Староверыр къригъэутIып-
щащ (къы щIигъэкIуэсыкIащ, пэжыр 
жы пIэмэ) ипэкIэ къахуэмыубыда 
«бзэ гур» иджы къаубыду абыкIэ я на-
пэр ятхьэщIыжыну я  мураду.

ЩIалэхэм напIэзыпIэм зызэ щIа-
къуэри ежьащ. Ди лъэсы дзэхэр зэрыс 
окопэхэм фIэкIыу нейтральнэ зонэм 
ихьа къудейуэ, Хъусеным и гуп цIыкIур 
къигъэувыIэри, егъуэлъэхащ псо ри. 
ИтIанэ яжриIащ: - Иджы, ныбжьэ гъу-
хэ, мыращ си планыр - махуитI и пэкIэ 
ди Iуэхур къыщыдэмыхъулIа щIыпIэ 
ды дэм дизэрыгуэу зы фриц къэтхьы-
ну аращ.

Часовойм взводнэм хъыбар ири-
гъэщIащ блиндажым щIа дзахэр зэ-
рыщIэмысыжымкIэ. Зэ рыгурыIуэ-
гъуэщи, хьэлэбэ лыкъ цIыкIуфэкIу 
 къикIакъым а Iуэхум. 

Пщэдджыжь пшэкIэхур къи щIу хуе-
жьауэ, боевой охране ниер зэрыс око-
пэхэм «бзэгур» къагъэсащ. Куэд 
дэмыкIыу, пщэдджыжь нэмэзым 
деж, нэ мыцэ фельдфебелыр комди-
вым и пащхьэ кърагъэуващ. 

ЩхьэзыфIэфIу кIуэса щIалэхэр 
бэлыхь хэхуэнкIи хъунт,  гъащIэ зылъэ-
гъуа генералыр къащхьэ щымы псэ-
лъыкIамэ.

КЪАРДЭН  Бубэ

Бжьыхьэ  жэщым

Анэкъилъ хухэр 
зэ пы щIащ, зэро-
щIэ хэт нэхъри 
нэхъы фIу. Абы-
хэм зэдагуэш гу-
фIэ гъуэри гузэ-
вэ гъуэ ри. Жы-
пIэ  ну мэ, зыр           
адрейм и щIэ-
гъэкъуэнщ. Дэт-
хэнэри къы-
щалъхуа махуэр 
ди дежкIэ лъа-
пIэщи, дыхуейщ 
ар IэфIу ягу  къи- 
   н эжыну.

ФIыуэ тлъа гъу 
ди  къуэ шыр, 
дэлъ  хур цIыху 
ды щэщ, Тэрч 
рай    оным фIы-        
уэ къы ща цIыху, 
пщIэ зыхуащI, зи 
IэщIагъэм хуэ пэж, унагъуэм  и джэлэс адэ Iущщ, 
адэшхуэщ, адыгэлI нэсщ. Хур лъэпкъыр зыIэтщ, 
зэрыгушхуэщ 2022 гъэм жэпуэгъуэм и 20-м 
илъэс  80 ныбжьыр зыгъэ лъэпIэну Владимир 
Хьэ шорэ и къуэр.

ХУР Владимир Урысей МВД-м и къэралкIуэ -             
цIы дзэм и ветеранщ. Милицэм и сержанту къы-
щIидзэри майор хъуащ, илъэс 50, лIэщIыгъуэ 
 ныкъуэ лэ жьыгъэ гъуэгуанэ къикIуащ. И къалэныр 
хьэлэлу зэрырихьэкIам гулъытэ, пщIэ къы хуа-
щIащ: «За безупречную службу» медалым и на-
гъыщищри къы хуагъэфэщащ, «Отличник мили-
ции» цIэр къы фIащащ, Лениным и юбилей меда-
лыр, КъБР-м щыIэ МВД-м и щIыхь, фIыщIэ 
тхылъхэр куэдрэ къратащ, саугъэт лъапIэхэр 
 щIыгъуу. И лэжьыгъэм хуэ пэжу  гъащIэ гъуэгуанэ 
купщIафIэ къикIуащ Вла димир. Ар ящыщщ хаб-
зэхъумэ къулыкъум и купщIэ нэхъыщхьэр - сыт 
щыгъуи жылагъуэм и сэбэп зыхэлъхэр - хъумэныр 
нэгъэсауэ езыхьэкIахэм. 

КъызэрыщIидзари мыпхуэдэут. Дзэ къулыкъур 
ирихьэкIыу къэзыгъэзэжа сэлэтыр 1967 гъэм 
 комсомол путевкэкIэ кIуащ Тэрч районым и мили-
цэ къу дамэм. Зэрылажьэм хуэдэурэ, ар щеджащ 
Дон Iус  Ростов къалэм милицэм ейуэ дэт школым. 
Ар къиухри, лейтенант цIэр къыфIащащ икIи         
пщIэ иIэу къалэныр илъэс куэдкIэ ирихьэкIащ. 
Офицер щIалэщIэр лэжьащ РОВД-м и гъуэгу-
плъыр  къулыкъум и автоинспектору, медвытрез-
вителым, спец-комен датурэм, паспорт стIолым я 
унафэщIу. Вла димир илъэси 8-кIэ и уна фэщIащ 
Тэрч РОВД-м и парт организацэм. Абы гулъы-
тэшхуэ хуищIырт щIэблэщIэр гъэсэным, лэ жьакIуэ 
куэ дым я ущия кIуэт. 

Десэжауэ датемыпсэлъыхьыщэми, хабзэхъумэ 
 IэнатIэхэм я лэжьакIуэхэм пщIэ яхуэтщIыпхъэщ. 
Абыхэм жэщи махуи ди шынагъуэншагъэр яхъумэ, 
гугъуехь хэхуэхэм ядоIэпыкъу, псэ зэ пылъхьэпIэм 
ихуар къраш, ар я къулыкъум пщэрылъ къы-
щещIри. Тыншкъым апхуэдэу ущIэ щIауэ IэнатIэм 
упэрытыныр. Владимир сэбэп къыхуэхъуащ езыр 
зэрыгуапэр, цIыхугъэ зэры хэ лъыр, гъащIэр фIыуэ 
 зэрилъагъур. Ар сыт   щы гъуи щытащ нобэми къо -
нэж къэзыухъуреихьхэм я щапхъэу, гуапагъэкIэ 
гъэнщIа адэу, адэш хуэу, гулъытэ зиIэ къуэшу, 
дэлъхуу. 

Пенсэ кIуэн ипэ иужьрей илъэс 12-м Владимир 
суд пристав-гъэзэщIакIуэу Суд приставхэм я фе-
деральнэ къулыкъум и управленэу КъБР-м щыIэм 
и Тэрч район къудамэм щылэжьащ, и пщэрылъ-
хэр зыхуей хуэзэу игъэзащIэу. 

Жыджэру ирихьэкIа лэжьыгъэр къызэзынэкIа, 
тIысыжауэ зызыгъэпсэху Владимир, япэми хуэ-
дэу, сыт щыгъуи зэщIэкъуащ, жанщ, къэзыу-
хъуреихь хэм ядэIэпыкъуну хьэзырщ, абы дзыхь 
къы хуащI, и  ныбжьэгъухэри, гъунэгъухэри, Iыхь-
лыхэри, благъэхэри егъэгушхуэф. Ар жыджэру 
хэтщ   районым и жылагъуэ-политикэ гъащIэми. И 
къалэнкъым, ауэ гумызагъэщи, ар щIэх-щIэхыурэ 
 матхэ «Терские  новости» район газетым, мили-
цэм и лэжьакIуэхэм, и гъэсэнхэу щытауэ щIэны-
гъэкIи къулыкъукIи къыщ хьэпрыкIыжахэм я 
Iуэхум, гъащIэм топсэлъыхь. 

Владимир къелъытэ и гъащIэр пщIэншэ мы-
хъуауэ. Ар арэзыщ и къекIуэкIыкIамкIэ, мэпсэу 
фIыуэ къэ зылъагъу цIыхухэм къаухъуреихьу, и 
щхьэгъусэ  Анфисэрэ абырэ пщIэрэ лъагъуны-
гъэрэ яку дэлъу къогъуэгурыкIуэ. Уи Iыхьлыхэм 
фIыуэ укъалъагъумэ, цIыхухэм пщIэ къып хуащI-
мэ, ныбжьэгъухэр пщIы гъумэ - ар насыпыш-
хуэкъэ?! 

Абы и къуэ закъуэ Хур Тимур КъБР-м и прокура-
ту рэм прокурору щылэжьащ илъэс куэдкIэ. 
НобэкIэ Налшык къалэ администрацэм и Iэтащ-
хьэм и къуэ дзэ къулыкъум пэрытщ, апхуэдэуи      ар 
и унафэщIщ Налшык къалэм и щIыпIэ адми-                  
нистрацэм террорым, наркотикым зэрыпэ-                       
щIэт лэжьыгъэр къызэгъэпэ щыным, хабзэр зэра-
гъэзащIэм кIэлъыплъынымкIэ и IэнатIэм. Вла-              
димир и гур хэзыгъахъуэ, гукъыдэж  къезытщ и 
къуэ рылъхухэр: нэхъыжь Алинэ арх итектор Iэ-                 
щIагъэм Москвэ щыхуоджэ, Iэминэ -  КъБКъУ-м и 
медици -нэ факультетым, Тамир  КъБКъУ-м и               
юридическэ факультетым щIэсхэщ, Иринэрэ                   
Къантемыррэ школакIуэхэщ. Ахэр куэдрэ я 
хьэщIэщ дадэ Вла димиррэ нанэ Анфисэрэ икIи 
ягъэгуфIэ еджэ ныгъэм щаIэ ехъулIэныгъэхэм-    
кIэ.

ЗэрыжытIащи, Владимир жыджэрщ, абы 
фIэфIщ  и унагъуэм щIыгъуу ди щIыуэпс дахэм 
зыщигъэпсэ хуну, куэд щIеджыкI къекIуэкIым щы-
гъуэзэн папщIэ, япыщIащ къыдэлэжьахэм - кIэ-
щIу жыпIэмэ, тIысыжауэ зызыгъэпсэху пенсионе-     
рыр къэкIуэну жьыгъэми щышынэркъым, ар гукIи 
псэкIи гъащIэм и уэ рыпIэм хэтщ, 

ФIыуэ тлъагъу ди дэлъхум IэфIыгъэрэ гуа-
пагъэкIэ гъэнщIа псалъэ куэд зэхихынущ и ма-
хуэм. Хур лъэпкъым къыбгъэдэкIыу дыно-                          
хъуэхъу пщIэшхуэ зыхуэтщI, Владимир. Уи узын-
шагъэр быдэу, уи унэм мамырыгъэрэ беягъэрэ 
щы тепщэу, уи къуэрылъхухэм я ехъулIэныгъэм уи-
гъэгушхуэу, уи гъащIэ гъусэ Анфисэ къыпкъуэту 
упсэуну, уи гурылъхэмрэ мурадхэмрэ нэхуапIэ 
пхуэхъуну, укъыщалъхуа махуэр адэкIи куэдрэ 
бдэдгъэлъэпIэну ди гуапэщ. 

ХУР (ШОРЭ) Раисэ.

ФIэлIыкI зиIэ цIыхут,
пщIэ зыхуащI IэщIагъэлIт

Быным  
и  псалъэ

И хъуреягъым,
лъэпкъым
хуэлэжьащ

Ди  нэхъыжьыфIхэр

АдыгэлI
щыпкъэ 

Адыгэбзэм  елэжь щIэныгъэлI цIэрыIуэхэр: 
 Къардэн Бубэ, КIуэкIуэ Жэмалдин, Шагъыр Iэ-
мин,  Къумахуэ Мухьэдин.                         1965  гъэ

Къардэн Бубэ илъэс 60 ирокъу. Абы къыбгъэ-
дэсщ Бгъэжьнокъуэ Барэсбий.              1977  гъэ

И  къуэрылъхухэр  щIыгъуу.

Лъэпкъ литературэм, бзэщIэныгъэм, щэн-
хабзэм къызэрымыкIуэу хэлъ  хьэ ныгъэшхуэ 
хуэзыщIа цIыху телъыджэ Къар дэн Бубэ и 
цIэр зымыгъэкIуэдын Iэужь дахэ къытхуи-
гъэнащ. 

Ар 1917 гъэм Бахъсэн районым хиу быдэ 
Дыгулыбгъуей (Къызбрун Ещанэ) къуа жэм 
къыщалъхуащ. Бубэ щIэныгъэ зэгъэгъуэ-
тыным пасэу зезыпщыта адыгэ щIалэгъуа-
лэм ящыщти, я къуажэ школыр къиуха 
нэужь, 1937 гъэм Къэ бэрдей-Балъ къэр къэ-
рал пединститутым щIот Iысхьэ ри, абы егу-
гъуу щоджэ. Хэку зауэшхуэр къохъей. Ор-
джоникидзе къалэм зауэ хуэIухуэщIэ хэм 
щыхуагъэхьэзырри, Къардэныр зэуапIэм 
Iуо хьэ, взводым и командиру ягъэув. ЗауэлI 
хахуэу икIи командир IэкIуэлъакIуэу зыкъэ-
зыгъэлъагъуэ щIалэр майор мэхъу. Зи псэм 
емыб лэжу зэуа офицерым и бгъэм Хэкум и 
да мы гъэ лъапIэхэр къыхэлыдыкIыу, 1945 гъэм и кIэхэм 
къе гъэзэж.

И нэр къызыхуикIыу щыта егъэджа кIуэ IэщIагъэм ири-
лажьэ, пасэу гу зы хуи щIыгъа литературэми иджы зезып-
щыта Бубэ зэфIэкIышхуэ иIэу къыщIокI. Абы  зэредзэкI 
урыс классикхэм я тхыгъэ цIэрыIуэхэр. Апхуэдэт Пуш-
киным и «Капитаныпхъур», Лермонтовым и «Ди зэманым 
и лIыхъужьыр», Чернышевскэм и «Сыт щIэн  хуейр?», Шо-
лоховым и «ЩIыщIэ къэIэтар», нэ гъуэщIхэри. Къардэныр 
псэемыблэжу хуолажьэ адыгэ театрми: Ост ровский Алек-
сандр, Тренев Константин, Розов Виктор сымэ я пьесэхэр 
зэредзэкI. Школхэм зэрыщрагъэджэн тхылъхэр зэ-
хелъхьэ. 1949 гъэм ар хагъэхьэ  СССР-м и ТхакIуэхэм я зэ-
гухьэныгъэм. 

Къардэн Бубэ 1954 гъэм хах ди Тха кIуэ хэм я 
зэгухьэныгъэм и унафэщIу. Ауэ а IэнатIэм 
щыпэрытами абы Iэ щIыб ищIакъым егъэ-
джакIуэ лэжьыгъэр. Пединститутым уры-
сыб зэмкIэ  къудамэм и унафэщIу, итIанэ а 
еджапIэм и директору лэжьащ. Зауэм ипсы-
хьа Къардэн Бубэ сыт хуэдэ лэжьыгъэ Iэна-
тIэри къехъулIэу зэрихьэрт. ЗыщIи дзам, и 
пщэ къыдалъхьам пикIуэтыртэкъым. Арын-
шамэ, абы хузэдэхьынтэкъым егъэджакIуэ, 
унафэщI, бзэщIэ ныгъэлI, тхакIуэ лэжьы-
гъэх эр. 

Къардэным и жэрдэмышхуэ, и гуащIэ ин 
хэлъщ «Урыс-адыгэ», «Адыгэ-урыс» пса лъа-
лъэхэр Мэзкуу къызэрыщыдэ кIами. Ар ди 
ТхакIуэхэм я зэгухьэныгъэм и унафэщIу 
щыщыта зэманым къриубыдэу адыгэ лите-
ратурэм хуэла жьэхэм нэхъ гулъытэшхуэ 
 ягъуэт, абы хэм я IэдакъэщIэкIхэр Налшыки 

Мэзкууи нэхъыбэрэ къыщыдэкI хъуауэ зэ ры щытами куэд 
тепсэлъыхьащ. Бубэ сыт щыгъуи япэ иригъэщырт нэ-
гъуэщIхэм ядэIэпыкъуныр, абыхэм я Iуэху дэгъэкIыныр. 
Аращ езым и рассказхэр, повестхэр щызэхуэхьэса 
тхылъхэм тIэкIу хэкIэсауэ къы дэкIын щIыщIадзари. Къар-
дэным и IэдакъэщIэкIхэу «Сэ лэтым и гъуэгуанэ», «Гу- 
имыхужхэр», «КIы хьщ зауэ гъуэгур», «ЗэхэгъэкIыпIэ», нэ-
гъуэщI тхылъхэри ди литературэр зыгъэбжьыфIэхэм 
ящыщ хъуащ.

Филологие щIэныгъэхэмкIэ доктор, профессор, тхакIуэ 
гъуэзэджэ Къардэн Бубэ 1988 гъэм дунейм ехыжами, абы 
и лэжьыгъэфIхэр мыкIуэдыжыну къыхэнащ ди лъэпкъ 
щэнхабзэм, литературэм.

ЩОМАХУЭ  Залинэ.

Тхылъ щхьэхуэ хуэфащэт

ТхакIуэ,  зэдзэкIакIуэ,  бзэщIэныгъэлI  Къардэн  Бубэ  къызэралъхурэ  илъэси  105-рэ  ирокъу

Iэужь  дахэ  къытхуэзыгъэна



 


